
ADMINISTRACION LOCAL
MUNICIPAL
SALCEDA DE CASELAS

Ordenanzas e Regulamentos

APROBACION DEFINITIVA DA ORDENANZA MUNICIPAL DE USO DA LINGUA GALEGA
NO CONCELLO DE SALCEDA DE CASELAS.

ANUNCIO DE APROBACION DEFINITIVA

Ao non haberse presentado reclamacidns durante o prazo de exposiciéon ao publico, queda
automaticamente elevado a definitivo o acordo plenario inicial aprobatorio da Ordenanza
municipal de uso da lingua galega no Concello de Salceda de Caselas, cuxo texto integro se fai
publico, para o seu xeral cofiecemento e en cumprimento do disposto no artigo 70.2 da Lei
7/1985, de 2 de abril, Reguladora das Bases do Réxime Local.

Contra o presente Acordo, poderase interpor recurso contencioso-administrativo, ante a Sala
do Contencioso-Administrativo do Tribunal Superior de Xustiza de Galicia, no prazo de dous
meses a contar desde o dia seguinte 4 publicaciéon do presente anuncio, de conformidade co
artigo 46 da Lei 29/1998, de 13 de xullo, da Xurisdiciéon Contencioso-Administrativa.

INTRODUCION

A lingua é a principal manifestacion da identidade cultural dun pobo. O galego, como lingua
propia de Galicia, é, polo tanto, 0 noso maximo expofiente e valor como comunidade; asi como
a nosa ferramenta comunicativa mais préxima e eficaz.

A Constitucién espafiola de 1978 establece, no artigo 3.3, que a riqueza das distintas
modalidades lingiiisticas de Espafia é un patrimonio cultural que sera obxecto de especial
respecto e proteccion.

O Estatuto de Autonomia de Galicia, aprobado en 1981, recolle, no seu artigo 5, que “a
lingua propia de Galicia é o galego”, ademais especificase que “os idiomas galego e castelan
son oficiais en Galicia e todos tefien o dereito de os cofiecer e de os usar”. Por ultimo, neste
mesmo artigo encoméndaselle aos poderes publicos de Galicia que garantan o uso normal e
oficial dos dous idiomas e potencien “o emprego do galego en todos os planos da vida publica,
cultural e informativa” e dispofian os medios necesarios para facilitar o seu cofiecemento. Xa
que logo, impdnselle aos poderes publicos o recofiecemento da lingua como medio normal de
comunicacién entre eles e na sda relacién cos suxeitos privados.

A Lei 3/1983, do 15 de xuifio, de normalizacioén lingiiistica de Galicia, no seu artigo 6.4,
estipula que “a Xunta ditara as disposicions necesarias para a normalizacién progresiva do uso
do galego. As corporacions locais deberan facelo de acordo coas normas recollidas nesta Lei”.

En virtude do disposto, o Parlamento de Galicia aprobou a Lei 5/1988, do 21 de xufio, do
uso do galego como lingua oficial de Galicia polas entidades locais, que d4 cumprimento ao
mandato estatutario. O artigo 1 desta Lei dispdn que “as convocatorias de sesidns, ordes do dia,
mocions, votos particulares, propostas de acordo, ditames das comisions informativas e actas
das entidades locais de Galicia redactaranse en lingua galega”.

O Plan xeral de normalizaciéon da lingua galega (PXNLG), aprobado por unanimidade no
Parlamento de Galicia en 2004, recolle como obxectivos especificos para a Administracién
local: “consolidar o papel normalizador das corporaciéns locais e das deputaciéns por medio
da xeneralizacién do uso do galego como principal lingua de traballo e comunicacién cos seus

administrados”, “incluir a promocién do galego, no concepto de servizo que o concello e a comarca
lle ofrecen ao cidadan, tanto directamente como a través de empresas subcontratadas” e “pofier

Edita: Deputacion de Pontevedra - Deposito legal: PO 1-1958 - Tel 986 804 100 - www.boppo.depo.es - boppo@depo.es

5
N
()
[
[
=]
f=
Q
2
£
3
o
Q
12
o
j=
o
=)
=
Q
S
3
Q
o
©
2
173
Q

o°

Q

=]

@

°
2
[=
Q
I

£

(1]
T

o

=
=

[}
>
Q

=)

o
['%

"

https://sede.depo.gal
H Codigo seguro de verificacion:12YZZIEJ4AA3QCNL




B P BOLETIN OFICIAL Deputacion
DA PROVINCIA DE PONTEVEDRA Pontevedra
I Xoves, 12 de marzo de 2026
NUm. 49

os medios para que todo traballador ao servizo directo ou indirecto da Administracién local ou
comarcal tefia unha actitude favorable ao emprego da lingua propia de Galicia, cofiecemento
oral e escrito suficiente para atender nesa lingua o cidaddn que o desexe e que tefia tamén
practica habitual da oferta positiva”.

En Galicia, onde a inmensa maioria da poboacidn fala ou entende a stia lingua, as corporacions
locais, administraciéns mais proximas a cidadania, poden e deben desenvolver accidns
encamifiadas a recuperaren o noso idioma para os usos administrativos. A lingua galega precisa
o recoilecemento oficial previsto nas leis para que os prexuizos lingiiisticos presentes na nosa

sociedade desaparezan.

Por considerarmos que as razdéns expostas abondan para cambiar as actitudes lingiiisticas,
propénselle ao Pleno deste Concello a aprobacién da seguinte Ordenanza do uso da lingua
galega no Concello de Salceda de Caselas.

CAPITULO 1. USO OFICIAL DO GALEGO NO CONCELLO DE SALCEDA DE CASELAS

Artigo 1

1. O galego, como lingua propia de Galicia, é o idioma oficial do Concello de Salceda de
Caselas.

2. De acordo co que establecen a Constitucion espafiola e o Estatuto de autonomia de
Galicia, o castelan tamén sera cooficial.

3. O Concello de Salceda de Caselas empregara e promovera o galego en todas as suas
acciéons, nas suas actuacions administrativas, na documentacién, na comunicacién
social e nas relacions coa cidadania e con todas as entidades situadas en Galicia, asi
como con aquelas que admitan o galego para as actuaciéns administrativas.

4. A cidadania podera empregar, nas suas relaciéns co Concello e cos organismos que
del dependen, a lingua que elixa, de acordo co ordenamento xuridico vixente. Asi e
todo, cando no seo dun procedemento administrativo cunha pluralidade de partes
interesadas se dea algunha contradicién entre estas con respecto a lingua que se
empregara, o uso da lingua axustarase a lexislacion autondmica de Galicia.

5. A cidadania ten o dereito a ser atendida e a obter ou recibir toda a documentacién e as
notificaciéns municipais en lingua galega.

CAPITULO 2. AMBITO DE APLICACION

Artigo 2

1. O Concello de Salceda de Caselas e os organismos municipais que del dependan
rexeranse por esta ordenanza.

2. Tamén se rexerdn por esta ordenanza as empresas adxudicatarias, concesionarias ou
contratas cando actuaren en funcion desta adxudicacion, concesién ou contrato; e asi
se fara constar explicitamente nos documentos que correspondan (concursos publicos,
convenios, pregos, clausulas, contratos etc.).

3. Todos os servizos, departamentos, oficinas e organismos dependentes do Concello de
Salceda de Caselas terdn en conta a necesidade da normalizacién da lingua galega en
todos os ambitos sociais e, polo tanto, asumiran o desenvolvemento desta ordenanza
en todas as acciéns do seu funcionamento cotian.

4. O Concello de Salceda de Caselas, a través da sua Concelleria de Normalizacién
Lingtiistica, velara para que sexan aplicados os principios desta ordenanza.

CAPITULO 3. ATENCION AO PUBLICO

Artigo 3

1. Todos os departamentos e servizos de unidades administrativas municipais que tefian
relacion co publico fomentaran o galego mediante o seu emprego como lingua normal
de entrada, tanto oral como escrita, de maneira que se practique a oferta positiva en
lingua galega; sempre que o publico atendido non manifeste que prefire o trato na outra
lingua cooficial.

2. Na atencion ao publico mediante mecanismos automaticos, tales como contestadores
telefénicos ou outros medios informaticos, usarase a lingua galega de entrada.

3. A paxina web oficial do Concello de Salceda de Caselas, asi como a Sede electroénica e a
Oficina virtual tributaria, ofrecera sempre como primeira lingua o galego.

4. 0O que dispon o presente artigo tamén sera de aplicacidn para as empresas ou entidades
quelle prestenservizosao Concello de Salceda de Caselas por concesiéns, arrendamento,
concerto ou contrato.

CAPITULO 4. DOCUMENTACION E ACTUACION ADMINISTRATIVA

Artigo 4

1. Como criterio xeral, todas as actuaciéns do Concello de Salceda de Caselas realizaranse
en galego, sen prexuizo de que, cando legalmente sexa requisito, ademais de en galego,
tamén se faga noutra(s) lingua(s).

2. Seraredactadaenlinguagalega,candomenos,aseguinte documentaciénadministrativa:

a) As convocatorias de sesions de todos os 6rganos do Concello de Salceda de Caselas,
asi como as ordes do dia, as mocidns, os votos particulares, as propostas de acordo,

os ditames das comisiéns informativas, os rogos, as preguntas e as actas dos citados
organos deste.

Edita: Deputacion de Pontevedra - Deposito legal: PO 1-1958 - Tel 986 804 100 - www.boppo.depo.es - boppo@depo.es

5
N
[l
o
(7
=]
f=
@
o)
£
3
j=2
i
12
o
i=4
=}
]
=
5
€
3
o
o

°
]
1%
i

o
i}

o
@

°
=
j=2
Q
2

£
©

5]

k3]

=
£

[
>
i}

°
o

a

https://sede.depo.gal

Cadigo seguro de verificacion:12YZZIEJ4AA3QCNL




B P BOLETIN OFICIAL Deputacion
DA PROVINCIA DE PONTEVEDRA Pontevedra

I Xoves, 12 de marzo de 2026

Nam. 49

b)

As resoluciéns de todos os érganos municipais.

c) Toda a documentacion xerada polo Concello que forme parte dos expedientes

d)

administrativos que tefian que someterse & decisiéon ou ao coflecemento dos ditos
organos.

As actas e os acordos de todos os drganos dos consellos e entidades con personalidade
xuridica dependentes do Concello de Salceda de Caselas.

Todos os modelos de documentacién do Concello de Salceda de Caselas seran elaborados
e difundidos de entrada e prioritariamente en galego e, verbo disto, nos plans e
procesos de informatizacion e racionalizaciéon administrativa, deberase ter presente o
que establece este artigo, sen que isto signifique que, en casos especificos, non se poida
incorporar tamén a outra lingua oficial cando unha persoa o requira expresamente.

Naqueles procedementos iniciados polas persoas interesadas, a cidadania ten o dereito
de elixir a lingua na que se dirixe ao Concello de Salceda de Caselas e de solicitarlle
a este que as comunicacidns, notificaciéns e demais documentos que lles remitan se
redacten en calquera das dudas linguas oficiais que escolla a persoa interesada.

Artigo 5

Sen prexuizo do que para os rexistros publicos establece a Lei 3/1983, do 15 de xufio, de
normalizacion lingliistica de Galicia, nos rexistros administrativos das oficinas do Concello de
Salceda de Caselas e dos seus organismos dependentes, os asentos faranse en lingua galega,
independentemente da lingua na que estean escritos.

CAPITULO 5. PUBLICACIONS, ACCIONS INFORMATIVAS, FORMATIVAS E ACTIVIDADES PUBLICAS

Artigo 6

1.

2.

3.

Os anuncios oficiais da corporacion que se publiquen no Boletin Oficial da Provincia
de Pontevedra e no Diario Oficial de Galicia seran redactados e publicados en galego.
Sucedera o mesmo cos anuncios propios de calquera procedemento administrativo que
sexan publicados en calquera outro medio. Cando legalmente sexa requisito, achegarase
tamén a traducidén do orixinal galego noutra(s) lingua(s).

As publicaciéns que edite o Concello de Salceda de Caselas, tefian ou non caracter
periddico, xa foren en papel ou en soporte dixital, realizaranse en lingua galega; sen
prexuizo de que puideren conter traduciéns noutras linguas cando o publico obxecto da
edicion puider situarse en comunidades de féra da area lingiiistica galega.

A aquelas publicacidns que sexan editadas por outras entidades, publicas ou privadas,
coas que colabore o Concello de Salceda de Caselas e tefian difusiéon en Galicia,
aplicaranselles os mesmos criterios definidos no punto 2 deste artigo. Para cumprir
isto, se houber acordos de colaboracién, convocatorias de subvencions, contratos etc.,
farase referencia a este requisito.

Artigo 7

1. As campaiias publicitarias e de promocién de todas as actividades organizadas polo
Concello de Salceda de Caselas elaboraranse en lingua galega.

2. No caso de quer houber contratacion da publicidade, o Concello tera en conta os medios
que usen o galego en distintos soportes.

3. As campaifias publicitarias e de promocion de actividades (cursos, xornadas,
conferencias, espectaculos, festas, actividades deportivas, campionatos etc.) doutras
entidades en que dalgun xeito colabore o Concello de Salceda de Caselas realizaranse
en galego en calquera soporte.

4. Para cumprir o antedito, cando os houber, nos acordos de colaboracién, convocatorias
de subvencidns, contratos etc., farase referencia a este requisito.

5. Todo o anterior sen prexuizo de que, puntualmente, tamén se poidan realizar noutras
linguas cando o publico obxecto da accion publicitaria pertenza a outras comunidades
de féra da area lingiiistica galega.

Artigo 8

Todos os materiais que difunda o Concello de Salceda de Caselas, sexan de elaboracion propia
ou das asociacions vecifais, seran redactados obrigatoriamente en galego.

Artigo 9

1. Asaccions formativas organizadas polo Concello de Salceda de Caselas desenvolveranse
principalmente en lingua galega.

2. Aformacién puntual e aactividade xeral ofertada regularmente polo Concello de Salceda
de Caselas nos seus centros ou organismos dependentes desenvolveranse utilizando
normalmente o galego como lingua de comunicacién. O establecido neste punto terase
en conta e farase referencia ao seu contido nos seguintes casos:

a) Na contratacion de persoal para os distintos centros.

b) Na organizacidén de actividades nos distintos centros.

c) Na contratacion de empresas.

d) Nos regulamentos ou estatutos dos distintos centros e organismos, se os houber.

3. Paraqueo Concello de Salcedade Caselas colabore en accionsinformativas ou formativas
organizadas por outras entidades sera requisito que estas se desenvolvan, en xeral, en
lingua galega. Este requisito transmitiraselle 4 entidade ou entidades organizadoras e
explicitarase nos acordos de colaboracion, convocatorias de subvencions, contratos etc.

Artigo 10

1. Os membros do goberno municipal, o persoal directivo, o persoal técnico e demais
persoas que traballen ao servizo do Concello de Salceda de Caselas expresaranse
normalmente en galego nos actos que tiveren lugar no ambito lingiiistico galego e nos
que intervifieren en virtude do seu cargo ou posto.

2. Todas aquelas actividades comunicativas, culturais, deportivas, divulgativas
etc. (eventos, conferencias, intervenciéons publicas, xornadas, congresos, charlas,
campionatos, competicidns, probas, espectaculos, festivais etc.) que organice o Concello
de Salceda de Caselas desenvolveranse, en xeral, en lingua galega.

3. Para que o Concello de Salceda de Caselas colabore en actividades comunicativas,
culturais, deportivas, divulgativas etc. (xornadas, congresos, charlas, campionatos,
competicions, probas, espectaculos, festivais etc.) organizadas por outras entidades,
valorarase especialmente que estas se desenvolvan en lingua galega. Isto seralle(s)
transmitido a(s) entidade(s) organizadora(s) con que se colabora e explicitarase nos
acordos de colaboracién, contratos ou convocatorias.

Artigo 11

O Servizo de Normalizacién Lingiiistica revisard os textos con alto valor divulgativo que
difunda o Concello de Salceda de Caselas en calquera soporte: carteis, follas informativas,
dipticos, folletos e outros que se consideraren relevantes.

CAPITULO 6. COMPRA DE BENS E MATERIAIS, ENCARGO E CONTRATACION DE SERVIZOS E
RELACION COAS EMPRESAS

Artigo 12

1. Paraaadquisicién de bens e materiais de todo tipo que realice o Concello de Salceda de
Caselas estableceranse criterios para procurar que estes estean en galego, xa for na stia
etiquetaxe, configuracion, uso etc. (equipos informaticos, aparellos telefénicos, material
funxible, produtos alimentarios etc.). Isto especificarase nos acordos, contratos, pregos
etc., cando os houber.

2. Para as contratacidons de servizos que se lle presten ao Concello especificarase que
deben ser desenvoltos en galego, agas naqueles casos en que, pola natureza do servizo,
deban ofrecerse tamén noutra lingua.

3. As entidades contratistas disporan, se asi o solicitaren, dos pregos de condicions e de
prescricions técnicas en castelan.

4. 0O que establece este artigo en ningun caso podera ser causa de exclusion de empresas
licitadoras nos procesos seleccion e contratacion.

Artigo 13

1. Os documentos publicos ou contractuais formalizados polo Concello de Salceda de
Caselas con empresas privadas, particulares ou persoas xuridicas seran redactados en
galego. Se a sua finalidade o esixise poderia realizarse tamén unha copia traducida a
outra(s) lingua(s), en que constara que é traducion do seu orixinal en galego.

2. Os estudos, proxectos, informes, documentos e traballos analogos resultantes dunha
relacion contractual entre o Concello de Salceda de Caselas e unha persoa fisica ou
xuridica privada seran redactados e entregados en galego. Este requirimento farase
explicito nas convocatorias, pregos de condicions ou solicitudes dos ditos traballos.

3. O Concello de Salceda de Caselas propora e animara as empresas contratantes e
provedoras a usaren o galego na sua documentaciéon e comunicacién e isto farase
explicito nos pregos de condiciéns correspondentes, que deberan empregar o galego
nos bens e nos servizos que foren obxecto de contrato coa entidade.

CAPITULO 7. SINALIZACION E ROTULOS

Artigo 14

1. Orétulos, indicadores e sinalizacions das dependencias e inmobles cuxa titularidade lle
corresponda ao Concello de Salceda de Caselas estaran en galego.

2. A sinalizacion horizontal e vertical da totalidade da rede viaria de Salceda de Caselas
estara redactada en lingua galega.

3. Todos os vehiculos do parque mébil, incluidos os da Policia Local, os uniformes e outro
tipo de vestimenta do cadro de persoal municipal ira rotulado en lingua galega.

4. Orotulado do parque mobil, vestiario, sinalizacion e material en lingua galega por parte
das empresas adxudicatarias ou concesionarias do Concello de Salceda de Caselas sera
tido en conta nos pregos de condiciéns ou bases dos diferentes procedementos de
contratacién ou concesion.

5. A informacidn ofrecida nas dependencias do Concello de Salceda de Caselas (mediante
paneis, dipticos e outro tipo de sinalizacién) tera sempre como lingua oficial o galego,
sen prexuizo de que estea traducido tamén a outra(s) lingua(s) cando o publico potencial
deses centros ou eventos provefia doutras areas lingtisticas.

6. Todo o previsto nos puntos anteriores tera aplicacién tamén nas sedes, dependencias e
locais abertos ao publico dos organismos dependentes do Concello.

7. Os textos dos casos establecidos nos puntos anteriores seran revisados polo Servizo de
Normalizacidén Lingtiistica, que dara o visto e prace previo 4 stia impresion e colocacion.

CAPITULO 8. RELACIONS CON OUTRAS ADMINISTRACIONS

Artigo 15

1. As comunicaciéons do Concello de Salceda de Caselas que se dirixan a calquera das
administraciéns publicas de &mbito territorial galego redactaranse en lingua galega.

2. As comunicaciéns do Concello de Salceda de Caselas que se dirixan a calquera das
administracions publicas de féra da Comunidade Auténoma de Galicia seran bilingiies
(galego-castelan).

Artigo 16

1. Adocumentacion do Concello de Salceda de Caselas dirixida 4s administracions publicas
de féra do ambito lingiiistico galego redactarase en lingua galega e realizarase unha
copia en castelan, tendo en conta o Ambito lingiiistico de recepcién da documentacion.

2. As copias de documentos do Concello de Salceda de Caselas redactados en galego que
foren solicitadas por administracions publicas de féra do territorio da Comunidade
Auténoma de Galicia serdn tramitados en lingua galega. Achegarase con eles unha
traducion a lingua que legalmente proceda, tendo en conta o dmbito lingiiistico de
recepciéon dos documentos.

Artigo 17

Con respecto aos documentos dirixidos directamente a persoas xuridicas distintas das
administraciéons publicas, o Concello de Salceda de Caselas aterase ao que estipulan as
disposicions legais vixentes e procurard redactalos en galego, sempre que for posible.

CAPITULO 9. PERSOAL AO SERVIZO DA ADMINISTRACION

Artigo 18

1. De acordo coa legalidade vixente aplicable, o persoal ao servizo do Concello de Salceda
de Caselas conecera suficiente e estard en condicions de empregar correctamente a
lingua galega no desenvolvemento do seu traballo, tanto de forma escrita coma oral.

2. Co fin de acadar este obxectivo, establécense os seguintes preceptos xerais:

a) Nos procedementos de seleccion de persoal, incluirase unha proba de lingua galega que
demostre a capacitaciéon para desempenar o traballo neste idioma. A proba adecuarase
sempre ao nivel e contido das prazas convocadas e de acordo coas funcions do posto, e
podera ser oral e/ou escrita.

O Concello de Salceda de Caselas establecera nas bases das convocatorias o nivel de
cofiecemento de galego que debera acreditar o persoal aspirante e sera o persoal técnico

da Concelleria de Normalizacién Lingiiistica quen asesore a entidade para determinar o
perfil lingiiistico de cada posto.

Esta proba non sera necesaria sempre e cando o persoal aspirante ao posto demostre
a capacitacién do nivel de lingua galega solicitado a través do certificado Celga
correspondente.

b) Nos procedementos de promocién profesional, a acreditaciéon do cofiecemento da lingua
galega terd, ademais, consideracién de mérito avaliable co baremo que lles corresponda
as acreditacidns Celga; incidirase tamén nos titulos oficiais de linguaxes especificas
(administrativa, xuridica...) adecuadas a cada posto.

c) TeraseencontaopersoaltécnicodaConcelleriade Normalizacién Lingiiisticaparaformar
parte dos tribunais, ben como membro ben como asesor, para avaliar o cofiecemento do
idioma galego na seleccion de persoal e na provision de postos de traballo e mais para
colaborar na creacion de bases e probas correspondentes.

d) As probas selectivas para a provision de prazas e a contratacion de persoal ao servizo
do Concello de Salceda de Caselas e das entidades del dependentes redactaranse
en lingua galega e distribuiranselles asi por defecto a todas as persoas candidatas.
Terase ao dispor de quen o solicitar con antelaciéon unha copia das probas na outra
lingua oficial. As probas poderan ser realizadas en calquera das duas linguas oficiais,
independentemente da lingua que for empregada na redaccién do cuestionario.

e) O persoal que actualmente traballa ao servizo do Concello de Salceda de Caselas que
non estea capacitado para desenvolver correctamente o seu traballo en lingua galega
debera adquirir a dita capacidade.

Para tal efecto, o servizo de formacion do persoal do Concello, coa colaboracién do Servizo
de Normalizacién Lingiiistica e con outras administracions e entidades, desenvolvera programas
formativos para todo o persoal que careza dos cofiecementos necesarios para exercer as suas
funcioéns.

CAPITULO 10. TOPONIMIA

Artigo 19

1. En cumprimento da legalidade vixente a este respecto (artigo 10 da Lei 3/1983, de 15
de xufio, de normalizacién lingiiistica), a inica forma oficial da toponimia de Galicia é a
galega. En consecuencia:

a) O Concello de Salceda de Caselas promovera, no ambito das stias competencias, a
recuperacion, historia, orixe, cofiecemento e uso da toponimia e microtoponimia
propias deste Concello e preservara as formas tradicionais dos nomes de lugares.

b) O Concello velara polo uso correcto da toponimia en toda a documentacién que xere e
publique e tamén na publicidade que contrate e na stia presenza na Rede (Internet).

c) As formas dos toponimos empregadas polo Concello e por todos os organismos
dependentes del seran sempre as establecidas legalmente pola Xunta de Galicia e
promoverase o cambio se asi non foren.

d) O Concello de Salceda de Caselas demandaralles a todas as entidades beneficiarias
de calquera tipo de subvencion, axuda, colaboracién ou contrato o uso correcto da
toponimia.

Artigo 20

1. Para lles dar nome as ruas, prazas, edificios etc., de titularidade publica no Concello
de Salceda de Caselas, teranse en conta os criterios establecidos pola Comision de
Toponimia da Xunta de Galicia, nos que se sinala:

a) Na denominacién oficial das diferentes realidades xeograficas (entidades de poboacion,
urbanizaciéns, prazas, rdas, complexos urbanisticos, bloques de edificios etc.), ha de
preferirse sempre un topénimo tradicional antes que férmulas de nova invencidn.

b) No caso de realidades xeograficas de nova creacion, realizarase un inventario das
denominacions tradicionais do territorio afectado e empregaranse nomes tomados
dese repertorio para a denominacion oficial das novas realidades.

c) Cando nunha area determinada os topénimos tradicionais superan en niimero as novas
realidades xeograficas creadas, de preferencia deben preservarse os toponimos de
maior interese histoérico, arqueoldxico ou filoléxico.

d) S6 se empregara o recurso daimposicion de “topdnimos honorificos” (nomes de persoas
ou institucions, de conceptos abstractos, de cidades ou paises etc.) en casos en que a
nova denominacién non sepulte un topénimo tradicional.

2. De conformidade co artigo 69.6 da Lei 5/2016, de 4 de maio, do patrimonio cultural de
Galicia, o Concello de Salceda de Caselas, inspirara as sdas actuaciéns na protecciéon da
toponimia nas indicaciéns e recomendacions dos organismos internacionais. Para tal
efecto, e no suposto de ter que optar por un topénimo honorifico ou conmemorativo,
teranse en conta as resoluciéons das conferencias das Naciéons Unidas sobre a
normalizaciéon dos nomes xeograficos.

CAPITULO 11. IMPULSO INSTITUCIONAL DO IDIOMA GALEGO

Artigo 21

1. De acordo co artigo 25 da Lei 3/1983, de normalizacién lingiiistica, o Concello de
Salceda de Caselas fomentara o uso do galego nas actividades mercantis, publicitarias,
asociativas, culturais, deportivas e outras, dentro do ambito municipal.

2. 0O Concello de Salceda de Caselas pora paulatinamente en marcha programas dirixidos a
poboacidn e as entidades asociativas e empresariais da vila para conseguir aimplicacién

mocidade, nas novas tecnoloxias, no deporte, na creacién e difusién cultural, no d&mbito
empresarial e comercial, na comunicaciéon, na xustiza, no lecer, na educacién, na
sanidade e en calquera outro dmbito social de interrelacién humana.

3. Todos os érganos do Concello de Salceda de Caselas impulsaran a normalizacion
lingiiisticanoseuambito deactuacion.O persoaltécnico da Concelleriade Normalizacién
Lingtliistica asesorara o Concello nesta materia.

4. Valoraranse, como criterio positivo na concesion de subvencions e axudas, as iniciativas
e actividades que contribian 4 normalizacién e ao incremento do uso e prestixio da
lingua galega. Do mesmo xeito, a comunicacién e a producion escrita e oral (carteis,
publicidade oral e escrita, redes sociais etc.) a que dea lugar toda a actividade
subvencionada polo Concello de Salceda de Caselas debera estar en lingua galega. Este
requisito figurara de forma expresa na convocatoria e mais nas bases correspondentes.

5. 0 Concello de Salceda de Caselas podera outorgar subvenciéns para actuaciéns que
procuren a normalizacion lingliistica e, segundo sinala a Lei 3/1983, de normalizacién
lingiiistica, podera outorgar reduciéons ou exencions das obrigas fiscais para fomentar
dentro do seu ambito a normalizacién do uso do galego nas actividades mercantis,
publicitarias, culturais, asociativas, deportivas e outras, por actos singulares.

CAPITULO 12. CALIDADE LINGUISTICA E LINGUAXE DEMOCRATICA INCLUSIVA

Artigo 22

1. En todos os textos, documentos e comunicaciéons do Concello de Salceda de Caselas
coidarase especialmente a calidade e correccion lingiiisticas, xa que os textos emitidos
desde as administraciéns publicas adoitan ser interpretados como modelo de lingua.

2. En todos os textos administrativos seran aplicados os criterios da linguaxe
administrativa galega moderna e procurarase sempre a sia maxima calidade,
democratizacion, personalizacion, claridade de contidos (modernizacion das formas,
concision e precision, sinxeleza e ordenacidn) e uniformidade.

3. En toda comunicacién e documentacién do ente municipal usarase unha linguaxe
democratica inclusiva, polo que se evitaran as formulas sexistas e/ou discriminatorias.

4. Alénde que os distintos servizos municipais poidan solicitarlle asesoramento ao Servizo
de Normalizacién Lingiiistica, a supervision ou revisiéon de calquera documento ou
soporte sera responsabilidade do departamento que o elabore.

5. 0O Servizo de Normalizacién Lingiiistica elaborara un manual de estilo onde se recollan
os criterios lingliisticos da entidade co fin de fixar un modelo lingtliistico e estilistico
que contribia 4 homoxeneizacién, actualizaciéon e mellora da calidade da lingua no
Concello de Salceda de Caselas.

6. O Concello de Salceda de Caselas velara para que nos textos e comunicacions das acciéns
doutras entidades coas que colabore, en que participe ou as que apoie se sigan estes
mesmos criterios de calidade lingtliistica, democratica e inclusiva.

CAPITULO 13. O SERVIZO DE NORMALIZACION LINGUISTICA

Artigo 23

1. O Concello de Salceda de Caselas contara, sempre que resulte posible orzamentaria e
normativamente, cun Servizo de Normalizacién Lingtiistica, dependente da Concelleria
de Normalizacién Linglistica, co obxecto de impulsar a normalizacién da lingua,
procurar o incremento e prestixio do idioma galego no ambito municipal e coordinar
as acciéns necesarias para que se cumpra.

2. As tarefas que desenvolva o SNL deberan configurarse en tres areas: dinamizacion
sociolingliistica, formacién sociolingiiistica e asesoramento lingiiistico. As seguir
desagréganse as funcions:

a) Funcions xerais:
— Asesorar a Administraciéon en todo o relacionado coa politica lingiiistica.
— Facer seguimento do cumprimento dalexislaciénlingtiistica por parte da institucion.

— Informar sobre a conveniencia, oportunidade e métodos de incorporar accidns con
obxectivos normalizadores en programas ou acciéns do Concello de indole diversa e
colaborar na sua especificacion, desefio e materializacion.

— Emitir informes sobre a oportunidade e/ou conveniencia de acciéns do Concello con
respecto ao fomento do uso e prestixio da lingua galega.

— Colaborar coa Administracién para determinar os perfis lingiiisticos necesarios en
cada un dos postos de traballo e mais nas probas e procesos selectivos, para que
se avalien convenientemente os cofiecementos lingiliisticos por parte das persoas
aspirantes.

b) Funciéns de dinamizacidn lingiiistica:

— Fomentar o uso do galego no conxunto da sociedade.

— Planificar, xestionar, executar e avaliar accions en prol da lingua galega seguindo as
directrices da politica lingliistica do organismo.

— Propor programas dinamizadores e acciéns concretas que conciencien a sociedade
a respecto do uso e prestixio da lingua galega e que a impliquen no proceso
dinamizador.

— Propiciar e xestionar lifias de informacién, colaboracién, coordinacién e axuda
dirixidas ao tecido asociativo, empresarial, educativo, xuvenil etc., para fomentar o
uso e prestixio do galego.

¢) Funcidns de formacién sociolingiiistica:

— Colaborar cos demais departamentos municipais e/ou outras administracions
para planificar, xestionar, coordinar e difundir a realizacién de cursos de lingua
galega, xerais e especificos, tanto para o persoal da Administracién como dirixidos
a diferentes sectores sociais.

— Difundir materiais que contribian 4 tarefa normalizadora (recursos lingiiisticos,
directrices para o tratamento da linguaxe inclusiva, dereitos lingiiisticos, lexislacion
lingiiistica etc.).

— Colaborar no desefio de programas de formacion non lingliistica para garantir a
presenza do galego e de contidos favorables 4 mellora de actitudes lingiiisticas.

d) Funcidns de asesoramento lingiiistico:
— Mellorar a calidade lingiiistica e comunicativa da Administracion.

— Normalizar a imaxe linglistica, fixar criterios lingiiisticos para a organizacién e
establecer modelos de documentos.

— Revisar e validar lingliisticamente aqueles textos que vaian ter maior difusion,
impacto ou permanencia (carteis, folletos, rétulos, anuncios, impresos, publicaciéns
etc. ), para garantir a calidade lingiiistica e o uso dunha linguaxe moderna,
democratica e inclusiva.

— Resolver dubidas lingiiisticas.

DISPOSICION TRANSITORIA

No prazo maximo de 6 meses desde a aprobacién definitiva da presente ordenanza, o
Goberno local debera proceder a substituir a sinalizacién viaria de competencia municipal que
non cumpra cos topénimos oficiais.

No mesmo periodo, o Goberno local deberd ter solicitada, das administraciéns que
corresponda, a substitucién da sinalizacién viaria, competencia desas administraciéons, que
non cumpra cos topénimos oficiais.

DISPOSICION FINAL

Esta ordenanza entrara en vigor aos quince dias da sda publicacién integra no Boletin Oficial
da Provincia de Pontevedra (BOPPO), de acordo co establecido no artigo 70.2 da Lei 7/1985,
de 2 de abril, reguladora das bases de réxime local.

